
ITTRA PASTORALI GHAT-TFAL — AVVENT 2012

NAFDAWKOM F’'IDEJN ALLA U L-KELMA TIEGHU

Gheziez tfal,

Wahda mill-karatteristi¢i li ghandu |-bniedem u li ghandna ahna hija I-kapacita li
nisimghu. Hafna drabi hafna nies ikollhom ix-xewqa li jisimghu kelma i taghmel
sens u tghinhom fhajjithom allavolja hemm xi whud li gishom jaghlqu widnejhom
biex jisimghu I-kelma sabiha ta’ Kristu.

Ghalhekk sar importanti iktar minn qatt gabel li ahna nagsmu mal-ohrajn il-kliem ta’
Gesu. Din hija I-missjoni taghna bhala tfal insara.

Tigina fmohhna I|-grajja ta’ meta gabu quddiem Gesu ragel trux u mutu. Gesu refa’
ghajnejh lejn is-sema, lissen “kelma”, billi qal “Infetah” u dak infethulu widnejh u
‘qabad jitkellem sewwa”. Qed taraw kemm hi gawwija |I-Kelma ta’ Alla? Tant hu
hekk li permezz ta’ kelma wahda ta’ Gesu sar miraklu: il-fejgan ta’ dan ir-ragel. lllum
sar importanti jkollna fgalbna u ffommna I-kliem ta’ Gesu. Hekk meta nigu biex
nitkellmu, spec¢jalment ma’ dawk it-tfal li ftit jimpurtahom milli jaghmlu dak li hu tajjeb,
ahna nkunu nistghu nghinuhom, naghmlulhom kuragg u nfejguhom bil-kliem i
nghidulhom. Kliem li jkollu I-qawwa, ghax inhallu lil Gesu jitkellem permezz taghna.
U biex naghmlu dan illum irid ikollna kuragg kbir.

Qabel ma lissen il-kelma li biha fetah widnejn dan ir-ragel u hekk ghenu jitkellem
sewwa, Gesu “refa’ ghajnejh lejn is-sema” biex jurina li dik li taghti s-smigh lit-torox u
I-kelma lil dawk li huma muti hija |I-Kelma li tinzel mis-sema. Din il-Kelma hija Gesu
nnifsu. Dan huwa I-Vangelu: mhux ktieb li fih issib rakkonti tal-istorja, imma ktieb i
jghinna niskopru kemm hu sabih li nhallu lil Gesu jmexxi I-hajja taghna llum. II-
Vangelu jurina ¢ar li Alla xtaq li jkun prezenti fil-hajja taghna billi tana lil Ibnu Gesu,li
bil-kliem tieghu jdawlilna I-galb u I-mohh taghna.

lI-Papa Benedittu XVI talabna bil-herga biex din il-missjoni taghna li nghinu lil tfal
ohra jiltagghu mal-Mulej naghmluha bil-galb. Dan ghaliex huwa Gesu wahdu li jista’
jimla I-qalb taghna bil-paci tieghu. Hekk nghinu lil tfal ohra jsibu mill-gdid is-sbuhija
tal-fidi taghhom li huma r¢evew fil-maghmudija, u li komplew sahhewha permezz tas-
sagrament tal-Ewkaristija. Uhud minn dawn it-tfal b’dispjacir kbir ma baqghux jaghtu
kaz iktar ta’ Gesu fil-hajja taghhom. Huwa permezz tal-hajja tajba taghna u tal-kliem
li nghidulhom li nkunu ged nghinuhom jiltagghu ma’ Gesu. San Pawl jghidilna “Fazin
ghalina jekk ma nxandrux lil Kristu”.



Tant huwa importanti li ahna nagsmu mal-ohrajn din il-Kelma ta’ Gesu, i
nheggigkom biex din tkun I-iktar haga importanti li ghandkom taghmlu matul il-
gurnata. Kemm niehu gost nisma’ li intom it-tfal ged issiru tafu |-Kelma ta’ Gesu fil-
lezzjonijiet tal-katekizmu u tar-religjon fl-iskejjel. Ghax b’hekk tkunu tistghu tagsmu
mal-ohrajn I-esperjenza taghkom ta’ Gesu.

Gesu fejjaq lir-ragel trux u mutu fpost li kien jismu Dekapoli, post fejn kienu jghixu
hafna nies li ma kinux jafu b’Alla. Dan ma zammx lil Gesu milli jmur fdan il-post u
jithallat ma’ dawn in-nies. Sahansitra wasal biex ghamel miraklu ma’ wiehed
minnhom. Flok ma harab minn dawn in-nies Geslu ngeda b’dan ir-ragel trux u mutu
biex ikun jista’ jitkellem maghhom. Ahna wkoll illum ged insibu ruhna fost tfal li
mhumiex tal-istess twemmin taghna. Bhal Gesu m’ghandniex niddejjqu nithalltu
maghhom bl-iskop li nghaddulhom it-tajjeb li kontinwament nir¢ievu minghand Gesu.

Fil-grajja li ga semmejna ta’ meta Gesu fejjaq lir-ragel trux u mutu naraw li Hu
ddispjac¢ih jarah fdik il-kundizzjoni ta’ tbatija, fil-fatt waqaf biex ifejqu. Ahna wkoll
bhal Gesu rridu nhossu ghal kull persuna li narawha ged tbati. Ma nistghux nibqghu
ghadejjin u ma naghtux kashom. Tiftakru tfal fdik l-istorja sabiha li galilna Gesu tas-
Samaritan it-Tajjeb? Kif waqaf mill-vjagg tieghu biex jghin lil dak ir-ragel li kien ghadu
kemm qala’ xebgha mill-hallelin!

Perd fdan kollu li ged nghidu tidher ¢ara |-importanza li rridu nwasslu lil Gesu lill-
ohrajn. Imma dan zgur mhux se jirnexxilna naghmluh jekk ma nghinux lilna nfusna
biex insahhu lil Gest gewwa fina billi: nisimghu bil-galb il-Kelma tieghu, infittxu I-
okkazjonijiet li fihom nitkellmu ma’ Gesu fil-hin tat-talb, niltagghu ma’ Gesu fis-
sagramenti u nghinu lilna nfusna naraw lil Gesu fil-proxxmu taghna. Dawn I-affarijiet
jghinuna biex dejjem insiru ahjar. U hekk meta nersqu lejn tfal ohra nkunu tassew
nistghu nghinuhom, ghax ikollna t-tajjeb f'qalbna u nghadduh lilhom.

Tfal tafu li llum bdejna dan iz-Zzmien tal-Avvent li huwa Zzmien ta’ preparazzjoni li
jwassalna ghall-festa sabiha tal-Milied. Fil-Milied niftakru fil-mument li fih |-Ilben ta’
Alla, li Hu nnifsu huwa I-Kelma ta’ Alla, sar bniedem bhalna u ghex fostna. Inheggeg
lilkom tfal biex dan il-Milied nilgghu tassew lil Gesu fil-qalb taghna bhalma ghamlet
Marija. Ejjew tfal nitolbu lill-Ispirtu s-Santu jaghtina I-kuragg biex inwasslu lil Gesu
lill-ohrajn ghax permezz tieghu ahna ghandna I-qawwa li naghtu s-smigh lit-torox u I-
kelma lill-muti.

Tfal nafdakom f’idejn Alla u I-Kelma tieghu li ghandha I-gawwa li tibnikom u tghinkom
biex tkunu tassew insara li gqed tghixu I-fidi li rcevejtu fil-maghmudija taghkom.

Gheziez tfal naghtikom il-Barka Pastorali tieghi biex tkunu tistghu twassluha wkoll lill-
familji taghkom.

